
Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan

perbuatan yang mungkar supaya mendapat reda Allah Subhanahu wa Taala.
Sidang Jumaat Yang Dirahmati Allah Subhanahu wa-Taala,

Hukum mengambil vaksin Covid-19 telah diputuskan sebagai harus dan
halal serta selamat. Maka bersegeralah mengambil vaksin Covid-19 sebagai
langkah menjaga diri, keluarga dan orang ramai kerana jangkitan wabak ini
semakin meningkat dari masa ke semasa. In Shaa Allah, dengan pengambilan
vaksin ini dapat menurunkan kadar kebolehjangkitan dalam negeri dan negara
kita. Janganlah mudah terpengaruh dengan “Viral” yang negatif terhadap vaksin
ini dan teruskanlah menjaga SOP yang telah ditetapkan bagi memutuskan

rantaian wabak ini.

Marilah kita bersama-sama mendoakan keselamatan dan kesejahteraan
saudara kita di Palestin yang sedang ditindas oleh kezaliman rejim Zionis Yahudi.
Bantulah mereka dengan apa-apa sumbangan yang dapat meringankan
kesengsaraan yang dihadapi oleh mereka.

